
Na osnovu člana 69. Zakona o sportu u Bosni i Hercegovini ("Službeni glasnik BiH", broj 27/08) i člana 17. Zakona o Savjetu ministara Bosne i Hercegovine ("Službeni glasnik BiH", broj 30/03, 42/03, 81/06, 76/07, 81/07, 94/07 i 24/08), Savjet ministara Bosne i Hercegovine na prijedlog Ministarstva civilnih poslova, na 69. sjednici održanoj 18. decembra 2008. godine, donio je 
ODLUKU 
O USTANOVLJENJU DRŽAVNE NAGRADE ZA SPORT BOSNE I HERCEGOVINE 
Član 1. 
(Predmet) 
Ovom Odlukom ustanovljava se Državna nagrada za sport Bosne i Hercegovine. 
Član 2. 
(Namjena) 
Državna nagrada za sport Bosne i Hercegovine najviše je priznanje koje Bosna i Hercegovina dodjeljuje za izuzetan doprinos u razvoju sporta i afirmaciju Bosne i Hercegovine. 
Član 3. 
(Pravo na nagradu) 
(1)     Državna nagrada za sport Bosne i Hercegovine dodjeljuje se sportistima, sportskim ekipama, trenerima, naučnim, stručnim i javnim radnicima u oblasti sporta, te drugim pravnim i fizičkim licima koji obavljaju sportsku djelatnost i zaslužni su za razvoj sporta Bosne i Hercegovine. 
(2)    Državna nagrada za sport Bosne i Hercegovine dodjeljuje se u obliku posebnog priznanja i novčane naknade. 
(3)    Državna nagrada za sport Bosne i Hercegovine dodjeljuje se kao godišnja nagrada. 
Član 4. 
(Način dodjele) 
(1)    Državna nagrada za sport Bosne i Hercegovine može se dodijeliti za izuzetno uspješan rad u oblasti sporta, osvajanje olimpijske medalje, osvajanje medalje sa svjetskih i evropskih takmičenja, ostvareni svjetski ili evropski rekord, izuzetno naučno, stručno i pedagoško ostvarenje u oblasti sporta. 
(2)    Bliže kriterije za dodjelu Državne nagrade za sport Bosne i Hercegovine donosi ministar civilnih poslova, uz mišljenje Savjeta za sport Bosne i Hercegovine. 
(3)    Odluku o dodjeli Državne nagrade za sport Bosne i Hercegovine donosi Savjet ministara Bosne i Hercegovine na prijedlog Ministarstva civilnih poslova. 
Član 5. 
(Sredstva) 
(1)    Dodjela Državne nagrade za sport Bosne i Hercegovine je od posebnog značaja, a sredstva potrebna za dodjelu nagrade osiguravaju se u Bužetu institucija Bosne i Hercegovine i međunarodnih obaveza Bosne i Hercegovine. 
(2)    Visinu novčanog dijela godišnje nagrade utvrđuje Savjet ministara Bosne i Hercegovine prilikom donošenja odluke o dodjeli nagrade. 
Član 6. 
(Provođenje Odluke) 
Za provođenje ove Odluke zadužuje se Ministarstvo civilnih poslova. 
Član 7. 
(Stupanje na snagu) 
Odluka stupa na snagu danom donošenja i objavljuje se u "Službenom glasniku BiH". 

